
Ñawpa llaqtakunamanta 
warmikunataqa tukuy 
imapi saruchakurqa1 ñawpa 
pachakunamanta pacha. 
Ñawpa llaqtakunamanta warmikunataqa tukuy 
imapi saruchakurqa ñawpa pachakunamanta pa-
cha. Allinta qawariqtinchikmi rikunchik imaynatas 
paykunata saruchakurqanku wiksayakuy hinalla-
taq wachakuy chiqayninkunapi ima mana munas-
qanku ruwaymanta harkaspa hinallataq llaqtankuq 
usunmanta wachakuymantapas ima harkaspa, kay 
ukhupitaq karqaku chay esterilizaciones forzadas 
nisqa (mana hayk’aqpas wiksayakunankupaq) hina-
llataq violencia sexual nisqa (warmi kasqanku rayku 
saruchakuy) nisqakunawan sutichasqa2. Kay saru-
chakuykunataq paqarimunku mana campo runa, 
mana ñawpa llaqtakuna warmikunata allin riqsis-
qankumanta chaytaq kamachikuqkunapas nirqanku 
imaynatas warmikuna wiksayakunanmanta chayta 
chaymantataq manayá campo warmikunaqa allin 
hampina wasikunamanpas3 (postakuna utaq hospi-
tal nisqa) atirqankuchu chayayta nitaq llaqtankunapi 

karqankuchu kay hampina wasikuna 
nitaq qullqinkupas ayparqanchu ha-
tun llaqtakunaman rinankupaq.

01 Qallariynin
UK
HU
NP
I 

TA
RIK
UQ

Peru mama suyupin warmikuna wiksaya-
nakunankupaq hinallataq wachakunankupaq 
chiqayninkunaq saruchakuyninmi qawachi-
wanchik imaynatas tuparinku kay saruchaku-
ypi huk saruchakuykunapas, chay ukhupitaq 
kachkanku warmi kayninku, mana qullqiyuq 
kayninku, campo warmikuna kayninku ima4;

tunpachikusqanmanta6 huk warmiq derechonkuna 
saruchasqanmanta, nisqankuman hinam huk cam-
po warmita Runasimi rimakuqta drogarpasqaku 
hinaspataq huk doctor violarpasqa ima hampina 
wasiman riykuqtin.

Pananchis Eulogia Guzmanmanta hinallataq 
wawanmanta rimarispataq allintapuni rikunchis 
imaynatas mana pananchiskunata pipas qawa-
rinchu nitaq yanaparinchu wiksayanakuy chiaqy-
ninkupi hinallataq hampina wasikunapi saruchasqa 
kasqankumanta chaymantataq imaynatas kay sa-
ruchakuykuna campo warmikunata, Runasimi ri-
makuqkunata ima hinallataq mana qullqiyuq kaku-
qkunatapas astawanraq ñak’arichin.  

Eulogiaqa campo warmim, Quechua warmim, Ru-
nasimi rimakuq warmim. Paytam hampina wasiku-
napi llank’aqkuna anchatapuni saruchapurqanku, 
manam kawsakuyninta nitaq wiksayakuy usunku-
natapas qawarirqankuchu, kaytaq karqa manaraq 
wiksayakuqtin hinallataq chaypa qipanmanpas. 
Kaytaq Eulogiaq qipa kawsayninta ancha sasa-
manpuni tukuchipurqa, anchatapuni ñakarichirqa. 
Chaymantataq contranpi mana allin ruwaykuna 
warmi hinallataq runa kayninpi hinallataq wawan 
Sergiopipas rikukurqa qipa kawsayninpi mana-
ña allin kakusqanpi. Yuyanapaqqa yachananchis 
wawan Sergio chay qipallanman wañukusqanta.

kay lliw saruchakuykunataq ñawpa-
qmantaraq aysarikun Peru suyupi. 
Qawaykusun imaynatas Peru suyupi 
kay apakurqa. Alberto Fujimori Peru 
suyu kamachiqtinmi gobiernomanta 
pacha warmikunata hospitalkuna-
pi postakunapi ima wiksanpi tukuy 
imata ruwarqanku manaña wiksa-
yakunankupaq, kaytataq sutichakur-
qa ligadura de trompas sutiwan. Hi-
naqa ruwakurqa 270 waranqamanta 

aswantaraq mana warmikuna uyakuchkaqtinku, 
kaywantaq achka warmikuna wañurqanku ima, 
paykunañataq yaqaya lliwlla campo warmiku-
na karqaku, Quechua warmikuna. Kay mana allin 
ruwasqantataq gobiernupas yuyarcharqa arí nis-
pa Comisión Interamericana de Derechos Huma-
nos (CIDH) waqyaqtin pananchis María Mamérita 
Mestanzawan gobierno saruchakuyninmanta, kay 
pananchistaq wañupurqan gobiernoq kawsanpi5, 
gobiernomanta kamachikuywanmi manaña wiksa-
yakunanpaq hampirurqaku hampina wasipi. Hina-
llataq gobiernuqa chay Comisión Interamericana 
de Derechos Humanos (CIDH) hatun kamachikuq 
nisqallapitaq arí nirqa huchachakuchikusqanmanta 

Eulogiaqa Quechua warmim7. 
Payqa Runasimitam rimakun 
hinaspataq kawsakun 
ñawpaqmantaraq llaqtan 
usunkunawan. 
Kuraqnin pichqa wawankunatam wachakurqa 
wasillampi, ayllumasinkunawan kuskalla kakurqa 
wawankuna paqariqtinku, hinallataq comunidad-
manta parterakunapas payta yanaparqaku posta 
doctorkunapas yanapakurqakun.Ñawpaqmanta 
pacha maman awichankuna hina payqa sayakus-
palla wawankunata wachakurqa.

2003 watapim, wiksayuq kachkaptin, sapanka 
control chayamuqtin Castilla simillapi Eulogiata-
qa rimapayasqaku, manayá payqa chay simitaqa 
yacharqanpaschu nitaq rimarqanpaschu chay ku-
tinkunaqa.

Wachakusqan punchaw llaqtan usunman hina wa-
sinpi sayariyaspa wachakuyta munachkaqtinpas 
wasinman postapi llamkaqkuna chayaruqtinkun 
manchachirqaku Eulogiataqa, sichus mana posta-
man rinkichu chayqa  multasaykikun nispa hinalla-
taq mana wawaykipa partidanta qusaykikuchu nis-
pa kayta manchakuspa hinallataq mana qullqiyuq 
kakusqanwan Eulogiaqa qusanwanpuni rinan karan 
postaman. Chayaqtinñataq sapayanta saqirqaku 
wachakuna cuartupi. Chaymantataq hisp’akuyta 
munarqa hinaptin camanmanta hatarispa huk his-
panata uqarirqa chaypitaq yuyaychakurqa chay 
wachakuyninpi llamkayqa ña qallarirusqaña pay 
kumuykuptillam. Chayllamantaq huk enfermera 
yaykuykamurqa hinaspa Eulogiataqa kallpanwan 
hinallataq qaparispa mana uyakuchkaqtin nirqa 
camapipuni wachakunanpaq. Kay tanqanakuypitaq 
Eulogiapa wawan Sergio sutiyuq paqarimuqtin ur-
marurqa umanta pampaman takakuspa. 

Eulogiapa wachakuyninpi chay enfermerukuna 
mana allin ruwasqanmi churarqaku payta hinalla-
taq wawantapas nishu sasachakuypi, chayraykum 
Eulogiataqa aparurqaku chay pachallapi huk hatun 
hospitalman Cusco llaqtaman. Chayaruptintaq Eu-

logiataqa saqirusqaku sapallanta hospitalpa pu-
rinankunapi hinalllataq taqarusqaku chayraq pa-
qarisqan wawachanmanta. Chaymantataq, mana 
usunkunamanta yachaspa hinallataq mana Eulo-
giata uyarispa chiri unuwan bañarpachirqaku, hos-
pitalpi llamk’aqkunam nisqaku millaytas Eulogiaqa 
asnachkasqa. Chay bañuwantaq astawanraq Eu-
logiaqa unqurusqa, ñawpa usunkunapiqa warmiq 
kurpunsi ñakayllaña kachkan wachakusqan qipa-
manqa nishu yawar usuchisqan rayku chaysi chiri 
unuqa manapuni allinchu. 

Kay tukuy ima sasachakuykunapa qipallanman-
mi doctorkunaqa nirqaku Sergios huk unquywan 
kachkasqa kaytaq sutichakunman encefalopa-
tía hipóxico-isquémica nisqawan8. Kaytaq ñuqtun 
llamk’asqanta sayarirpachisqa, ñawsayarpachisqa 
aqtupaykachisqa, qatatarpachisqa, manataq kur-
puntapas atirqañachu muyuchiyta nitaq samay-
ninpas kaqllatañachu purirqa ima. Kay tukuy sasa-
chakuy ima kasqan raykum kurpun manaña 
qhaliñachu karqa, doctorkunataq sutichar-
qaku kayta discapacidad múltiple nisqawan9. 
29 punchawtataq Qhapaq Raymi killapi 2015 
watapi mana allin yanapakuy hospitalpi kas-
qan rayku neumonía nisqawan hapichikuptin 
Sergioqa wiñaypaq pasapurqa.

Chay tukuy ima saruchasqankumantam chay 
watakuna Eulogia wiksachakuqtim hinallataq 
wawan Sergio wachakusqam pay qusanpi-
wan kijarpakurqaku hospitalpa contranpi. 
Chay raykutaq huk juicio qallarirqa, chay 
tukusqanmantaq hospitalpi llamk’aqkuna 
mana huchayuq qiparqaku. Juezkuna juicio tukuq-
tin nisqankutaq aswan Eulogiataqa tunpacharqaku 
hospitalpipis pampaman urmaykusqanmanta hi-
nallataq wawan Sergio uman p’anakusqanmanta 
k’umuykuspa hina wachakuy munasqan rayku, ma-
nataq imatapas nirqakuchu hospitalpi llamk’aqkuna 
Eulogia saruchasqanmantaqa. Chayman yapayu-
napaqtaq Eulogia churarqan huk quejakuyta ad-
ministrativo nisqapi hospitalpi llamk’aqkuna mana 
allin yanapaykusqankumanta payta hinallataq 
wawan Sergiotapas. Kay qipa kaq quejataq hinalla 
kunankama purichkan. 

29 punchawtataq Qhapaq 
Raymi killapi 2015 watapi 

mana allin yanapakuy hospi-
talpi kasqan rayku neumonía 
nisqawan hapichikuptin Ser-
gioqa wiñaypaq pasapurqa.

02 Imapunitaq karqari

Paqtachayman 
aypanapaq
Peru suyupim ñawpaqmanta pacha tukuy larullapi Que-
chua warmikunata, campupi tiyakuq warmikunata ima 
saruchakun, Gobiernupunim mana warmikuna rayku sa-
yapakunchu. Gobiernupunim mana wiksayakuyninkupi 
yanapanchu, mana runa hinatachu qawan paykunataqa, 
mana allintachu riqsirichin chiqayninkunata, mana uya-
rinchu warmikunata, mana Quechua kayninkuta yupay-
chanchu. Aswanmi Quechua warmikunaqa saruchasqa 
kapunku postakunapi hospitalkunapi ima mana allinta 
yanapayuqtinku hinallataq wiksayuq kaqtinku, wachakuq-
tinku utaq wachakusqanku qipanmapas atipakuqtinku. 

Qalikayninmanta mana ch’ulla nitaq allin willakuy Ru-
nasimipi kaqtinmi Eulogiaqa mana allintachu akllarqa 
imakunas kurpunpaq allin karqaku chayta. Chaymantaq 
yapakurqa doctorkuna enfermerukuna ima mana Eu-
logiaq munasqanta yupaychayninku, manchachiywan 
tanqa tanqarispa ima mana uyakuqta camillapi wacha-
chinankupaq, Eulogiaqa riki munarqa wasillanpi k’umu-
ykuspa wachakuyta llaqtanpa usunman hina. Chayman-
tataq wachakusqanman qipanman llaqtan usunman hina 
ruwakunan mana yupaychakurqachu, Quechua warmi-
kunaqa q’uñi unuwanmi armakunanku hospitalpitaq chiri 
unuwan armarusqaku mana uyakuchkaqta qipanmantaq 
sapallanta saqiyusqaku qalikayninta nishu sasachakuy-
man churaykuspa. Kay tukuy ima ruwakuykunawanyá  chi-
qayninkunata mana yupaycharqankuchu aswantaq saru-
charqanku warmi kasqan rayku, castilla simipitaq riqsikun 
obstétrica saruchakuy nisqawan.

Eulogiaq ñak’ariynintaq astawanraq yapakurqa tukuy ima 
sasachakuyninkunawan hinallataq saruchasqa kasqan 
rayku, Quechua warmikunapaq tukuy ima saruchaku-
ykunam kanku Peru suyu ukhupiqa, warmi kayninku, wi-
ksayuq kayninku, Runasimi rimakuq kayninku, mana qu-
llqiyuq kayninku chaymantaq yapakurqa Eulogia unquq 
wawan uywakusqan. Chayna kaqtintaq Eulogia saruchas-
qa kaynin rikuchiwanchis imayna saruchasqan Quechua 
warmikuna tiyanku kay Peru suyupi21, postakunapi hos-
pitalkunapi ima wakin Peruana warmikunamantaqa as-
tawanmi ñak’arichinku Quechua warmikunataqa.

Juezkuna, hinallataq pikunam paykunawan llamk’anku 
ima, mana allin usqayman nitaq allin ruwasqankum 
chaymantataq warmikuna saruchakuy warmi kasqanku 
rayku, Quechua kayninkumanta ima mana Eulogiataqa 
nitaq aylluntapas justicia nisqata aypachirqankuchu. 18 
wataña karun chay saruchakuymanta hinaspam mana-
raq justicia chayamunchu, Eulogiaqa kunankaman justi-
ciata suyakuchkan. 

Octubre killapi, 2009 watapi, CIDH 
nisqamanmi chayachikurqa huk ma-
ñarikuyta kay saruchakuykunata hu-
chachanapaq. 4 p’unchawta Ayriway 
killapitaqmi, 2014 watapi chayraq 
CIDH nirqa arí kay huchachanakuy 
mañakuyninta22. Kunan pachataq 
Centro de Derechos Reproductivos 
(CRR o el Centro), Centro de Promo-
ción y Defensa de los Derechos Se-
xuales y Reproductivos (PROMSEX) 
María Concepción Salízar Eulogia Guzmanpa sutinpi kay 
rurayta tanqarinku. Kunantaq suyakuchkan CIDH wi-
llakuyninta riqsirichinanta hamuq 2022 watapi.

Obstetrica nisqa 
saruchakuymanta
Obstetrica nisqa saruchakuyqa 
warmikunapa contranpin 
hinallataq wakin wiksachakuq 
runakunaq contranpim ima, 
kay saruchakuytaq kanman mana allin yanapakuy 
postakunapi hospitalkunapi ima10. wiksayuqta saru-
chakuy wiksayuq hunta kachkaqtin, wachakuqtin hi-
nallataq wachakusqan qipanmanpas. Kaytaq rikukun 
mana allinta willakuqtinku, kaytaq kanman mana 
allinta willakuqtinku wiksayuqmanta sichus qhalichu 
kachkan manachus, kaywanchus wakwanchus allin-
llanman, unquchkaqtin mana yanapayuqtinku, mana 
allin rimayninkuwan wiksayuqta saruchaqtinku, 
doctorkuna mana wiksayuq uyakuchkaqtin imapas 
ruwaqtinku, wiksayuqta maqaqtinku k‘amiqtinku, 
violaqtinku, mana tapuyuspa imapas ruraqtinku, 
mana tukuy pastillakuna quqtinku ima11. Chaymanta-
taq obstétrica saruchakuyqa ñawpaqmanta pachan 
karqa postakunapi hospitalkunapi ima, sapa kutin-
mi warmikunata mana allintachu yanaparqaku utaq 
mana kasurqakuchu imapas mañakuqtinku, kaytaqa 
sapa kutinmi postapi hospitalkunapi ima llamk’aqku-
na ruwarqankuña12.

America Latina hinallataq Caribe suyukunapim 
warmikunata sinchita saruchanku kay obstétrica 
nisqapi, mana qullqiyuq warmikunatam astawan-
qa saruchanku, pikunam campupi tiyakunku utaq 
ñawpa llaqtakunamanta kanku paykunatapunim 
saruchankuqa13. Qawarinapaq, riqsirichikurqam ima-

ynatas warmikuna llaqtanchiskunamanta sapanka 
suyukunapi mana uyakuchkaqtinku postakunapi 
hospital nisqapi ima tanqachikunku t’iqrayukuspa 
wachakunankupaq, mana k’umuykuspachu llaq-
tankuna kaq usunta hina; chaymantataq esteriliza-
ción nisqaman llaqta warmikunaqa tanqachikunku 
manaña qipaman wiksayakunankupaq utaq tayala-
yaspa wachakunankupaq doctorkunaqa warmikuna-
taqa watanku washkawan camaman ima14.

Peru suyupim kay warmikuna saruchakuyqa tukuy 
ayllukunapi, postakunapi hospitalkunapi ima 
llamk’aqkunam campu warmikunata, Quechua 
warmikunata, Runasimi rimakuqkunatapuni15. ima 
saruchanku. ¿Imaynampitaq kayri? postakunapi 
hospitalkunapi ima llamk’aqkunam mana yachay-
ninkupi, mana llaqtanchiskuna riqsiyninkupi Que-
chua warmikunataqa mana yachaq runata16. hina 
qawapunku, wachakuyninkunatapas mana allin-
tachu qawarinku. Qawaykunanchispaq, Quechua 
warmikunaqa wachakunku ayllunku ukhupi wacha-
chiq warmikunawan17, postakunapi hospitalkunapi 
ima llamk’aqkunañataq mana chayta munankuchu, 
paykunaqa postapipunim utaq hospitalpipunim wa-
chanan warmiqa ninku, mana warmi uyakunchu cha-
yqa mana segurowan yanapankuchu nitaq certifica-
do de nacimiento nisqatapas qunkuchu18. Hinallataq 
postakunapi hospitalkunapi ima llamk’aqkunaqa 
multarpanku, mana chayqa policiakunata kacha-
yunku utaq carcelwanpas manchachinku19. wasinpi 
wachakuq warmitaqa. Kay saruchakuykunaman-
taq yapakunman mana postakunapi hospitalkunapi 
imaqa kankuchu Runasimi rimakuqkuna, chaymi wi-
ksayuq Quechua warmikunaqa mana munankuchu 
postaman riytaqad20.

18 wataña karun chay 
saruchakuymanta 
hinaspam manaraq 

justicia chayamunchu, 
Eulogiaqa kunankaman 
justiciata suyakuchkan.

¿Imakunatam judicial 
nisqapi machkakuchkam?
Kay huchachanakuytaq Sistema Interamericano de Protec-
ción de Derechos Humanos nisqa llamk’aynim ukhupi riku-
chikun imaynatas wiksayakuq warmikunata saruchakun, kay-
qa astawanraqtaq qawachin imaynatas saruchakun ñawpa 
llaqtanchiskuna warmikunata, paykuna hukniray yachayni-
yuq hukniray usuyuq ima wiksayanakuypi kanku, wachaku-
ypi hinallataq wachakusqanku qipanman ima. Kaypitaq kay 
huchachakuy mañakusqanwan, CRR hinallataq PROMSEX 
machkanku CIDH ñawpa llaqtakuna warmikunapa huchuy 
llaqtakunapi kaq warmikunapa ima chiqayninkunata amacha-
nanpaq hinallataq kay ruwaykuna riqsirinanpaq:

Uyaw 7Uyaw 6

	a.	 Mana allin yanapakuy, saruchakuy, mana yu-
paychaq utaq warmiq wiksayakuyninpi wachakus-
qanpi hinallataq chaymanta qipanmanpas rimay-
ninpi mana allin willakuy warmikuna saruchakuymi 
kaytataq sutichakun obstétrica saruchakuy nispa. 
Gobiernukunam, postakunapi hospitalkunapi ima 
llamk’apakuqkunawan kaykumantaqa warmikuna-
ta amachananku hinallataq kaqllapi wanachinanku 
mana kay allin ruraykunata. 

	b. Manam qhali kay llamk’aypi, postakunapi hospi-
talkunapi ima, kanchu yanapakuy ñawpa llaqtaku-
na warmipaq. Manayá kay llamk’aykunapi qawa-
rinkuchu warmikunaq munasqankuta, llaqtankuq 
usunkunata, wiksayakuy wachakuy ima paykunapaq 
kasqanta hinallataq manataq kasunkuchu k’umu-
ykuspa wachakuyta aqyakuqtinkupas. Kay mana allin 
ruwaykunam warmikunapa qhali kayninkupi chiqay-
ninkunata saruchapunku, wiksayakuyninkutapas, 
paykuna aqyakusqankupipas, allin willasqa kananku-
pipas, allinta yachaspa ima uyakuyninkupipas

	c.	 Warmikuna saruchaymi wiksayakuqtinku, wa-
chakuqtinku hinallataq kaypa qipallanman yapakunku 
huk saruchakuykunaman, hinallataq kay sasachaku-
ykuna warmikunapaq tupanku warmi kasqankuwan, 
maymanta kasqankuwan hinallataq mana kaqniyuq 
kakusqankuwan. Gobiernukunaqa t’iqrarinankupu-
nim kay sasachakuykunataqa chayllawanchá warmi-
kunata saruchakuyqa tukukapunqa.

